
Inatsisartut suleriaasiat § 37 naapertorlugu matumuuna Naalakkersuisunut apeqqutit imaattut 

saqqummiuppakka: 

 

Apeqqut: 

Aasiaat kangiani Nivaap ikerasaa sumiissusersiut naapertorlugu; Avannarpasissuseq 68 37’ 

1; Kippasissuseq 52 25’ 2 tininnganerani aamma  angallaviusinnaanngortillugu itisilerne-

qassaguni Namminersorlutik Oqartussanut, kommuninut innuttaasunullu aningaasatigut 

allaffissornikkullu kingunissai suuppat, qanorlu annertutigippat . 

(Inatsisartunut ilaasortaq Nikkulaat Jeremiassen, Siumut) 

 

Tunngavilersuut: 

Naalakkersuisooqatigit  isumaqatigiissutaat  naapertorlugu  ”imaatigut  angallannerup  isuman-

naannerulernissaa  anguniarlugu  angallatit  ikerasaaqqatigut  angalasinnaanerannut  periarfissaat  

annertusarneqassaaq”1 Nunatta  sineriaa  isorartooq  annertuumik  imaatigut angallaffiuvoq,  

tamannalu  taamaattuartussaavoq  qularnanngitsumik  nuna  manna inoqartuartillugu. 

 

Ikerasak  pineqartoq  umiatsianik  mikinerusunik  ikerasaqqunneqarsinnaavoq  immap  uleqqanera 

apeqqutaatillugu,  tininnganeranili  ikerasaqqunneqarsinnaanera  killeqarpoq  naloraarluni  ikaarne-

qarsinnaalersarmat.   

 

Avannamukaartilluni avaqqutsilluni imarinnerani ajortanngikkaluarluni avannimik  anorlerluni  

mallertillugu  ulorianartarmat, Nivaap angallavigiuminarsarlugu suliarineqarnera navialinissaralua-

mut  annertuumik  millisaataassasoq  qularnanngilaq,  taamatullu  aamma  avannaaniit  kujammut  

ingerlaartilluni  kianngartillugu  sapernunngikkaluarluni  qeqertat  akunnisiorlugit  ingerlaannarto-

qarsinnaalluni. 

